ޔައުމިއްޔާ

ސަރުކާރުގެ މަސްއޫލިއްޔަތު އަދާކުރާ މިންވަރު ބަލާ ކޮމިޓީގެ 2 ވަނަ ބައްދަލުވުން. (23.03.2010)

ރިޔާސަތުން ވާހަކަދެއްކެވުން:

`. ސަރުކާރު މަސްއޫލިއްޔަތު އަދާކުރާ މިންވަރު ބަލާ ކޮމިޓީ. އާދެ، މިއީ މި ކޮމިޓީގެ ދެވަނަ ބައްދަލުވުން. އިއްޔެ ބޭއްވުނީ އެއްވަނަ ބައްދަލުވުން. މިއަދު އަޅުގަނޑުމެން މިހާރު ހަމަޖައްސާފައި އިންނާނީ ހަފުތާއެއްގެ ދެ ދުވަހު ބައްދަލުކުރާ ގޮތަށް އެހެންނޫންތޯ. ދެން މިއަދުގެ ބައްދަލުވުން ބޭއްވި އެއް ސަބަބު އަޅުގަނޑު ދަންނަވާލީ އަޅުގަނޑުމެންގެ އެޖެންޑާ އެއް ނުވަތަ މަސައްކަތުގެ ޕްލޭނެއް އެކުލަވާލުމުގެ ބޭނުމެއް އޮތް ކަމަށް ފެންނާތީވެ. މި ބައެއް ދާއިމީ ކޮމިޓީތަކުގެ މެންޑޭޓު މަސްއޫލިއްޔަތު ނުވަތަ ހަވާލުކުރެވޭ ދާއިރާތައް އެބަ ހުރޭ ގަވާއިދުގައި ބަޔާންކޮށްފައި ދެއްތޯ. އެހެންނޫންތޯ. ޖަދުވަލު 2 ގައި. އެކަމަކު އަޅުގަނޑުމެންގެ ކޮމިޓީ މި އޮންނަނީ ސަރުކާރުގެ މަސްއޫލިއްޔަތު އަދާކުރާ މިންވަރު ބަލާ ކޮމިޓީ. ދެން، އަދި އަޅުގަނޑަކަށް ބަލައިނުލެވޭ ގަވާއިދުގައި ވަކި މާއްދާ އެއް މި މެންޑޭޓް ބަޔާންކޮށްފައި އިންނަކަމެއް ދެން ނޫން ކަމެއް. 102 ހަވާލުވެފައި. އެހެންވީމާ، އޭގެ ދަށުން އަޅުގަނޑުމެން މަސައްކަތް ގެންދާނެ ވަކި ގޮތްތަކެއް ނުވަތަ ވަކި ޕްލޭނެއް އޮތް ކަމަށް ވެއްޖިއްޔާ... (ވަގުތުކޮޅަކަށްފަހު) ދެން، މިއީ ވަރަށް ދިގުކޮށް އޮތް މާއްދާ އެއް. އަނެއްކާ މިއީ 114 ގައި ބަޔާންކުރާ ގޮތުގެ މަތިން އަޅުގަނޑަށް ގަބޫލުކުރަނީ އަޅުގަނޑުމެން ކޮންމެވެސް ކަހަލަ އެޖެންޑާ އެއް ވެސް ނުވަތަ ޕްރޮގްރާމެއް ވެސް އެކުލަވާލަންޖެހޭނެ ކަމަށް. ދެން، އޭގެ ކުރީގައި އަޅުގަނޑުމެން ނިންމަންޖެހޭ ބައެއް އިދާރީ ކަންކަން އެބަހުރި ކަމަށ އަޅުގަނޑަށް އިދާރީ ބޭފުޅުން ވެސް ހަނދާންކޮށްދެއްްވައިފި. އެހެންނޫނަސް އެ އަޅުގަނޑަށް ކޮމިޓީ ކުރިއަށް ގެންދިއުމުގައި ގެންގުޅޭނެ ޢާއްމު ބައެއް އުސޫލުތައް މި ގަވާއިދުގައި ވެސް ބަޔާންކުރޭ. އަޅުގަނޑު މި ކޮމިޓީގެ އެއްކަލަ ކޯރަމް ކިހާވަރެއްކަން ކަނޑައަޅަން ޖެހޭނެ ކަމަށް. ދެން އާއްމު އުސޫލެއްގެ ގޮތުން އޮންނާނީ ހާޒިރުވެ ވޯޓު ދިން މީހުންގެ އެއަށްފަހު ކޯރަމުގައި އޮންނަ ގޮތުން. އެހެންވީމާ، އަޅުގަނޑުމެންގެ ކޮމިޓީގެ މި ތިއްބަވަނީ 11 ބޭފުޅުން. އެހެންވީމާ، ކޯރަމު ތި ބޭފުޅުން ކަނޑައެޅުމަށް އަޅުގަނޑު ފުރުޞަތު ހުޅުވާލަން. (ވަގުތުކޮޅަކަށްފަހު) ފުރަތަމަ އަޅުގަނޑުމެން ކޯރަމް ނިންމާލާނީ. ދެން، 133 ވަނަ މާއްދާ ބުނާ ގޮތުން އެހެންނޫންތޯ. އަޅުގަނޑުމެން ވަކި އުސޫލުތަކެއް ގަވާއިދުތަކެއް ގެންގުޅޭ ކަމަށް ވަންޏާ މި ކޮމިޓީގައި ގެންގުޅޭ ކަމަށް ވެއްޖިއްޔާ މި މަޖިލިސްގެ ގަވާއިދަށް ފުށުނާރާ ގޮތަށް އެ ވެސް އެކުލަވާލަން ޖެހޭނެ. އެހެންވީމާ، އަޅުގަނޑު އެ ފުރުޞަތަށް ދާނީ ކޯރަމް ނިންމުމަަށްފަހުގައި. އާދެ، މާރީ.
މައްޗަންގޮޅި އުތުރު ދާއިރާގެ މެންބަރު މާރިޔާ އަޙްމަދު ދީދީ ވާހަކަދެއްކެވުން:

އަޅުގަނޑުގެ އެ ވިސްނުން މިހުރީ ކޯރަމެއް ހަމަވީ ކަމަށް ބަލަން މަދުވެގެން ކޮންމެ ޕާޓީއަކުން އެއް މެންބަރާއި މިނިވަނުންގެ ތެރެއިން އެއް މެންބަރެއް އިނުމުން އަޅުގަނޑުމެންގެ ތެރެއިން ކޮމިޓީގައި ތިބި ޕާޓީތަކުން. އެއީ އަޅުގަނޑަށް ހީވަނީ އެކަން ކުރެވޭނެ އެންމެ ރަނގަޅު ގޮތް ހެން. އެހެންވީމާ، ކޮންމެ ޕާޓީއަކުން ވިޔަސް މަދުވެގެން އެެއް މެންބަރާއި މިނިވަނުންގެ ތެރެއިން އެއް މެންބަރާއި އެ ގޮތަށް ވީމާ އަޅުގަނޑަށް ހީވަނީ އެއީ ކޯރަމެއް ހެން ބަލައިގެން އަޅުގަނޑުމެން މިކަން ކުރަން ރަނގަޅުވާނެހެން. (ވަގުތުކޮޅަކަށްފަހު) ނޫން. އަޅުގަނޑު ހަމަ ބޭނުން ވަަނީ އަދަދަށްވުރެ ހަމަ މި ގޮތަށް ކަނޑައެޅިގެން އޮންނަން. ކޮންމެ ޕާޓީއެއްގެ ވެސް އެއް މެންބަރަކު ހުންނަންވާނެ ކަމާއި މިނިވަނުންގެ ތެރެއިން އެއް މެންބަރަކު ހުންނަންވާނެ ކަމަށް. އޭރުން ހުރިހާ އެންމެންނަށް ވެސް މަޖިލީހުގައި ތިބޭ އެންމެންނަށް އެނގިގެން ކަންކަން މި ކޮމިޓީން ހިނގަމުންދާނީ.
ފޮނަދޫ ދާއިރާގެ މެންބަރު ޢަބްދުއްރަޙީމް ޢަބްދުﷲ ވާހަކަދެއްކެވުން:
އާދެ، އަޅުގަނޑު ކުރިން ވެސް ދަންނަވާލެވުނީ މި މާރިޔާ އަށް ތާއީދު ކޮށްލަން. އެއީ މިހާރު ކޮމިޓީތައް އެކުލަވާލާއިރުގައި ވެސް އެބަ ބަލަންޖެހޭ ޕާޓީތަކަށް. މިނިވަން މެންބަރުންނަށް ހަމަހަމަ އުސޫލަކުން ފުރުޞަތު ދެވޭތޯ. އެހެންވީމާ، ކޮމިޓީއަކުން ކަމެއް ނިންމާއިރު ވެސް އެ އުސޫލުން ނިމޭ ގޮތަކަށް އޮތުން އެއީ އެންމެ ބުއްދިވެރި ގޮތްކަމަށް އަޅުގަނޑު ވެސް ގަބޫލުކުރަނީ. އެހެންވީމަ، މާރިޔާގެ އެ ހުށަހެޅުމަށް، ކޮންމެ ޕާޓީއަކުން މަދުވެގެން އެކަކާއި މިނިވަން ބޭފުޅަކާ ހިމެނޭ ގޮތަށް  ކޯރަމްގެ އަދަދު ކަނޑައެޅުމަށް އަޅުގަނޑަށް ވެސް ފެންނަ ވާހަކަ ދަންނަވަން. ޝުކުރިއްޔާ.

ރިޔާސަތުން ވާހަކަދެއްކެވުން:

އަޅުގަނޑު އެދިވަޑައިގަންނަވާ އުސޫލުން ފުރުޞަތު އަރުވާނަން. މީގައި ތާފަތު ޚިޔާލުފުޅެއް އޮތިއްޔާ ބޮޑަށް ފުރުޞަތު ބޭނުންކުރެވިއްޔާ ވަގުތު ސަލާމަތްވާނެ. އަޙުމަދު މޫސާ ދެން އޭގެ ފަހުން ޠާރިޤު.

ކުރެންދޫ ދާއިރާގެ މެންބަރު އަޙްމަދު މޫސާ ވާހަކަދެއްކެވުން:
އަޅުގަނޑު ވެސް ވަރަށް ތާއީދު ކުރަން މާރިޔާގެ ވިދާޅުވި އެ ވިދާޅުވުމަށް. އިންސާފުވެރި ވިދާޅުވުމެއް އެއީ. އެއިރަކުންނެއް މިވެނި ޕާޓީއެކޭ އެވެނި ޕާޓީއެކޭ އެހެން ވިދާޅުވާކަން ނުޖެހޭނެ ދެއްތޯ. 

މަނަދޫ ދާއިރާގެ މެންބަރު މުޙަންމަދު ޠާރިޤު ވާހަކަދެއްކެވުން:

އަޅުގަނޑަށް ތާއީދުކުރެވޭ އެހެންނަމަވެސް ތާއީދުކުރުމުގައި އެބަހުރި ދަތިތަކެއް. ސަބަބަކީ މި ކޮމިޓީ ނުބޭއްވި އެތައް ދުވަހެއް ވެސް ހިނގައިދާނެ. މި ގޮތަށް ކޯރަމް ކަނޑައަޅައިފި ކަމަށް ވަންޏާ މިސާލަކަށް، މިނިވަން މެންބަރެއްގެ ގޮތުގައި މިތާގައި ހުންނެވި މެންބަރަކު އާލާސްކަންފުޅާ ރާއްޖެއިން ބޭރަށް ވަޑައިގެންފި ކަމަށް ވަންޏާ އޭނަ ވަޑައިގަންނަވަންދެން ވެސް ކޯރަމެއް ހަމައެއް ނުވާނެ. އެހެންވީމާ، އެއީ އޭނަ އެ ކޮމިޓީގެ މަސައްކަތްތައް ކުރިއަށް ގެންދިއުމަށް އޮތް ހުރަހެއް ކަމަށް އަޅުގަނޑަށް ފެނޭ. އެހެންވީމާ، ކޮމިޓީ އަޅުގަނޑުގެ ވިސްނުމަކީ ކޮމިޓީގެ މަސައްކަތްތައް ދާއިމީ ގޮތެއްގައި ކުރެވެމުންދާނެ ގޮތަކަށޭ އަޅުގަނޑުމެން ކޯރަމު ވެސް ކަނޑައަޅަންވާނީ ވެސް އަދި މަސައްކަތްތައް ރާވަން ވެސް ވާނީ. މިއީ އަޅުގަނޑުގެ ވިސްނުން. ޝުކުރިއްޔާ. 

ވައިކަރަދޫ ދާއިރާގެ މެންބަރު ޢަލީ ޢާރިފު ވާހަކަދެއްކެވުން:

އަޅުގަނޑު ވެސް ޠާރިޤަށް ތާއީދުކުރަން އިނގޭތޯ. ސަބަބަކީ މިހާރު މި ލިސްޓަށް ބަލާއިރު މިތާގައި ހިމެނިވަޑައިގަންނަވާ ބޭފުޅުންނަށް ބަލައިލާއިރު މާރިޔާ ވިދާޅުވި ފުރަތަމަ ކަމަކަށް މާރިޔާ ވިދާޅުވި ވަރަށް އިންސާފުވެރި ގޮތެއް. އެހެންނަމަވެސް ކޮމިޓީގެ މަސައްކަތްތައް ހިންގުމަށް ބުރޫ އަރާފާނެ ކަމެއް. އެހެންވީމާ، ޠާރިޤަށް އަޅުގަނޑު މި ތާއީދު ކުރީ. މިސާލަކަށް، ފޮނަދޫ ދާއިރާގެ މެންބަރު ޢަބްދުއްރަޙީމް ޢަބްދުﷲ ގިނިކަންޏާ ޕާޓީ އެއް މި ތާގައި ރެޕްރަޒެންޓު އެބަ ކުރައްވާ. އޭނައަށް ވަޑައިނުގަންނަވާ ހާލަތެއްގައި މި ކޮމިޓީގެ ކިތަންމެ މަސައްކަތެއް ހުއްޓަސް ކުރިއަކަށް ނުދާނެ. އެހެންވީމާ، އެކަނި ހަމަ މާރިޔާ އަށް އަޅުގަނޑު ތާއީދުނުކޮށް ޠާރިޤަށް މި ތާއީދު ކުރަނީ. ޝުކުރިއްޔާ.
މައްޗަންގޮޅި އުތުރު ދާއިރާގެ މެންބަރު މާރިޔާ އަޙްމަދު ދީދީ ވާހަކަދެއްކެވުން:

އަޅުގަނޑުމެން ކުރީގައި ކޮމިޓީގެ މަސައްކަތް ކުރިއިރު ގައި އެ ބޭފުޅުންނާ އެކީ، އަޙުމަދާއި އެކީގައި ވެސް އަދި ޢަބްދުއްރަޙީމާ އެކީގައި ވެސް މަސައްކަތް ކުރިން. އަޅުގަނޑަށް ފެންނަނީ ހުރިހާ ބޭފުޅުންގެ ވެސް ބޭނުންފުޅަކަށް ވީ ކޮމިޓީގެ މަސައްކަތް ކުރިއަށް ގެންދެވުން ކަމަށް. އެއީ އެ ބޭފުޅަކާ ހެދި ނާދެވޭ ކަމަށް ވަންޏާ ނުވަތަ އެ ކަހަލަ ގޮތަކަށް ދާ ކަމަށް ވަންޏާ އެ ބޭފުޅުން ދެން، މިހާރު ކޮމިޓީތަކަކީ ވެސް މީޑިއާ އަށް ވެސް ހުޅުވާލެވިފައި ހުންނަ ތަންތަނަށްވެފައި، ކަންކަމަށްވެފައި ވަރަށް ބޮޑަށް އެބޭފުޅުން ވެސް ޖަވާބުދާރީ ވާންޖެހޭތީ އެ ކަހަލަ ގޮތަކަށް. ގިނަފަހަރަށް ތިމަންނަމެން މި ތާގައި ނެތަސް ތިމަންނަމެން ތިބި ކަމަށް ބަލައިގެން ގެންދާށޭ ވިދާޅުވެފައި ވެސް ވަޑައިގެން ސޮއި ވެސް ކުރައްވާފައި އެބަހުރި. އަޅުގަނޑަށް އަންޑަސްޓޭންޑު ވޭ ޠާރިޤު އެ ވިދާޅުވާ ވިދާޅުވުން. އެކަމަކު އަޅުގަނޑު ހިތަށް އެރީ މި އަޅުގަނޑުމެންގެ މި ވިސްނުމުގައި އެ ގޮތަށް އޮތީމަ، އެއީ މިހާރު މިސާލަކަށް ހަތަރު މެންބަރުންނަށް ވެސް ހަމަވާނެ ކޯރަމެއް. އެކަމަކު އެގޮތަށް އެހެން ހަދައިފި ކަމަށް ވަންޏާ ތިންބޭފުޅަކު މިސާލަކަށް، އަޅުގަނޑާއި މި އަލްހާނާއި ޠާރިޤާއި ދެން ހަމަ އަޙުމަދާއި ވިޔަސް ކޯރަމު ހަމަވީ. އެ ހިސާބުން މަސައްކަތްތެއް ކުރިއަށް ދިޔައިމާ އަޅުގަނޑު ހަމަގައިމުވެސް ސަރުކާރު އެމް.ޕީ.ހެން ބޭނުންވަނީ ސަރުކާރު ވީހާ ވެސް ވަރަށް ދެފުށް ފެންނަ ގޮތަކަށް ޖަވާބުދާރީ ވަނިވި ގޮތަކަށް ކުރަން. އަޅުގަނޑުމެން ވަނީ ވެސް ކަންކުރުމަށްޓަކައި މަޖިލީހަށް. އެހެންކަމަށްވާއިރު އަޅުގަނޑުމެން ހަތަރު މީހުން އެ ކަން އެ ގޮތަށް ގެންދިޔައިމާ އެހާ ކަމުދާ ކަމަކަށް އަޅުގަނޑަކަށް ނުފެނޭ. އެހެންވީމާ، އަޅުގަނޑު ހިތައް އެރީ ހުރިހާ އެންމެންނަށް ވެސް ވަރަށް އެކުވެރި ގޮތަކަށް އެކަމަކު އެ ނޫން ގޮތަކަށް ގެންދެވޭނެ ކަހަލަ ގޮތަކަށް ވެސް އެކަން އޮންނަންވާނެ ފުރުޞަތު. ދެން، އެހެންވިޔަސް އަޅުގަނޑު ހަމަ ޠާރިޤުމެން އެ ވިދާޅުވާ ވާހަކަފުޅު އަޅުގަނޑަށް އަންޑަސްޓޭންޑު ވޭ މިނިވަން ބޭފުޅަކު ނެތިއްޔާ ވެސް ކުރިއަށް ނުދެވިދާނެ ކަމަށް. އާދެ، ޢަބްދުއްރަޙީމު ވަޑައިގެން ނެތަސް ކުރިއަށް ނުދެވިދާނެ ކަމަށް. ދެން އެހެންވީމާ، އަޅުގަނޑުމެން ހަތަރަކަށް ނިންމާފައި އަޅުގަނޑަށް ފެންނަނީ އެހެންވެއްޖިއްޔާ މިހެން މަސައްކަތް ކުރެވޭތޯ އިސްކަން ދޭންވާނެއޭ، ނަމަވެސް ރާއްޖެއިން ބޭރަށް ވަޑައިގެން ނުވަތަ މިކަހަލަ ކަންކަން ދިމާވާ ކަމަށް ވަންޏާ ކުރިން އަޅުގަނޑުމެންނަށް އެނގިގެން އެކަހަލަ އެ ނޫން ގޮތަކަށް ހަމަޖައްސާނީއޭ. އެ ކަހަލަ ގޮތަކަށް އޮވެފައި ނަމަވެސް ރެޕްރަޒެންޓޭޝަން އަޅުގަނޑުމެން ބޭނުންވާ ކަމަށް އަޅުގަނޑަށް ފެނޭ.
ރިޔާސަތުން ވާހަކަދެއްކެވުން: 

އަޅުގަނޑަށް ހީވަނީ މާރިޔާ ދެންމެ އެ ހުށަހެޅުއްވި ގޮތަށް އަޅުގަނޑުމެންނަށް އެއްބަސްވެވިދާނެ ހެން. އެއީ ކޮމިޓީގެ ކޯރަމަކީ ތިންބައިކުޅަ އެއްބައިވުރެ އިތުރު އަދަދެކޭ.  (ވަގުތުކޮޅަކަށްފަހު)  އަޅުގަނޑު ދެންނެވީ މާރިޔާ ވިދާޅުވި ގޮތަކަށް ވެއްޖިއްޔާ އަޅުގަނޑު ސަމަރައިޒުކޮށްލާނަން. އޭރުން އޭގައި އިޢުތިރާޟެއް ނެތިއްޔާ އަޅުގަނޑުމެން ކުރިއަށް ދާނީ. ކޮމިޓީގެ ކޯރަމަކީ ތިންބައިކުޅަ އެއްބައި އަށްވުރެ އިތުރު އަދަދެކޭ. ދެން މި ގޮތަށް ކޯރަމު ހަމަކުރުމުގައި އެއްޕާޓީއަށް ވުރެ ގިނަ ޕާޓީ ހަމަކުރުމަށް އިސްކަންދޭންޖެހޭނޭ. ދެން، ހަމަ އެއް ޕާޓީ ރޫލްއައުޓު ވެސް ކުރެވިދާނޭ. އެކަމަކު އެއްޕާޓީ އަށް ވުރެ ގިނަ ޕާޓީ ވެސް ހިމަނަން އިސްކަންދޭންވާނެ. އެ ގޮތަށް އަޅުގަނޑު އެއްބަސް ވާ ކަމަށް ވަންޏާ އެ ގޮތަށް ބާއްވަމާތޯ. އެހެންވީމާ، އެ އިޢުތިރާޟު ކުރައްވާތީ ނުފެނޭ…. އެހެންވީމާ، އެ ގޮތަށް ކޯރަމު އިޝޫ ނިމުނީ ކަމަށް ބަލާނީ. އާދެ.
މައްޗަންގޮޅި އުތުރު ދާއިރާގެ މެންބަރު މާރިޔާ އަޙްމަދު ދީދީ ވާހަކަދެއްކެވުން:

ދެން، މަޖިލީހުގައި މިހާރު ބަލަނީ ޑީ.އާރު.ޕީ އާއި ޕީ.އޭ އަކީ ކޯލިޝަނެއް ކަމަށް. އެ ގޮތުން އެ ބޭފުޅުން އެ މެޖޯރިޓީގައި އެހެން ތިއްބަވަނީ. އެހެންކަމަށްވާއިރު އެ ބޭފުޅުން ތިއްބަވާނީ އޭގެތެރޭގައި އެއް ޕާޓީގެ ގޮތަށް. އެހެންވީމާ، އަޅުގަނޑަކަށް އެ ޕްރޮބްލަމެއް ޢަބްދުއްރަޙީމާ ބެހޭ ގޮތުން ނުފެނޭ. އެކަމަކު މިނިވަން ކެންޑިޑޭޓާ ބެހޭ ގޮތުން އެ ކަހަލަ ކަމެއް ދިމާވެދާނެ ކަމަށް ފެންނާތީ އަޅުގަނޑު ހަމަ ދެން ނޯޓު ކޮށްލީ. އާދެ، އަޅުގަނޑު މި ދަންނަވަނީ އެއްކަލަ ޕާޓީ، އެހެން ބަލާއިރު ޢަބްދުއްރަޙީމް ވަޑައިގަތަސް އެއީ ޑީ.އާރު.ޕީ ރެޕްރެޒެންޓިޓިވު ވީ ކަމަށް އަޅުގަނޑުމެން މިތާ ބަލާނަމޭ. އެ ގޮތަށް ގެންދާކަަަަށް ހަމަ ފޯރ ކްލަރިޓީ އެއީ އެހެން ތިއްބެވުމާ އެކީ. އާދެ، އެހެނެއް ނޫން މި ދަންނަވަނީ އެއްޕާޓީ އަޅުގަނޑުމެން އައިއްސަ އެ ބޭފުޅާ ވަޑައިގަންނަވާތީ މިނިވަނެއް ވަޑައިގެންފައި އެ ބޭފުޅާ ވަޑައިގަތީމަ އެއީ އެއްޕާޓީ އަށް ވުރެ ގިނަ ޕާޓީ ވީތާ ދެއްތޯ އެ ގޮތަށް. ދެން، ހަމަ ކްލަރިޓީ އަށް ޓަކައި އަޅުގަނޑު ބޭނުންވީ އެނގެން.
(ވަގުތުކޮޅަކަށްފަހު)

ރިޔާސަތުން ވާހަކަދެއްކެވުން:

މިހާރު ތި ބޭފުޅުންގެ ސަމާލުކަން މި ގެންދަވަންޖެހޭނީ ގަވާއިދުގެ 133 ވަނަ މާއްދާ އަށް. 
(ވަގުތުކޮޅަކަށްފަހު)
މައްޗަށްގޮޅި އުތުރު ދާއިރާގެ މެންބަރު މާރިޔާ އަޙުމަދު ދިދީ ވާހަކަދެއްކެވުން:

އާދެ، އަޅުގަނޑު ހިތަށް އަރަނީ ޖެނެރަލީ ކޮމިޓީތަކުގެ ގަވާއިދުތައް އެ ޖެނެރަލް އެޕްލިކޭޝަނުގައި އުޅޭ އެއްޗެހި އެއް ގަވާއިދަކަށް ވާން ޖެހޭނޭ. އެހެންވީމާ، އެ ބައި އަޅުގަނޑަށް ހީވަނީ މަޖިލީހުގެ އިދާރާ އިންހެން ޑްރާފްޓު ކުރައްވާނީ. ދެން އެއީ އެކި ކޮމިޓީ އަށް އެކި ގޮތަށް އެކި އެއްޗެހި އެއީ ޖެނެރަލް އެޕްލިކޭޝަން އުޅޭ އެއްޗެހި ހަމަގައިމު ވެސް އުޅެގެން ނުވާނެ. ދެން ހުންނާނެ އަޅުގަނޑުމެން ކޮމިޓީ އަށް ސްޕެސިފިކް އެއްޗެހި. މިސާލަކަށް ސަރުކާރުގެ ބޭފުޅަކަށް ދަންނަވާ ކަމަށް ވަންޏާ ކިހާވަރެއްގެ ނޯޓިސް އެއްތޯ އަރުވާނީ. އެ ނޯޓިސް ދެއްވައިގެން އެ ބޭފުޅާ އަށް ވަޑައިގަންނަވަން ކިތައް ފުރުޞަތުތޯ ދޭނީ. ކިތައް ފުރުޞަތުގެ ތެރޭގައިތޯ އަޅުގަނޑުމެން ފްލޯރ އަށް ގެންގޮސްގެން އެ މައްސަލައަކަށް ހަދާނީ. އެކަހަލަ ކަންކަން ދެން ހުންނާނީ އިތުރަށް އަޅުގަނޑުމެންނަށް ސްޕެސިފިކުކޮށް އަޅުގަނޑުމެން ބަލަންޖެހޭ ކަންކަން. އެބައި ކަންނޭނގެ އަޅުގަނޑުމެން ލިޔެ އިތުރު އެއްޗެއް ގޮތަށް ޝާއިޢު ކުރަން ޖެހޭނީ. އެހެންނޫނީ އެކި ކޮމިޓީގައި ހުރިހާ ކޮމިޓީއަކީ އަމިއްލަ ގަވާއިދު ހަދައި ބައެއް ކަމަށް ވަންޏާ އޭގައި ޖެނެރަލް އެޕްލިކޭޝަން އެއްޗެހިތައް އެކި ގޮތްގޮތަށް ދިއުމަކީ ހަމަގައިމު ވެސް އެއްވެސް މަޖިލީހެއްގައި އެކަން ކުރާނެ ގޮތެއް ނޫން. އެހެންވީމާ، އަޅުގަނޑުމެން ސްޕެސިފިކު އެއްޗެހިތައް ލިޔާނެ ބައެއް ނުވަތަ އެ އެއްޗެހި އެ އައިޑިއަރސްތަކާ ބެހޭ ގޮތުން އަޅުގަނޑުމެން ދެން އަންނަ ދުވަހަކު އަޅުގަނޑަށް ފެންނަނީ މަޝްވަރާ ކޮށްލުން. ކޮށްލާފައި މަޖިލީީހުގެ އަޅުގަނޑަށް ރަނގަޅީ ސެކެރެޓޭރިއެޓުން އޭތީގެ ޑްރާފްޓެއް ޕްރޮޑިއުސްކޮށްލަ ދެއްވައިފިއްޔާ. ދެން އަޅުގަނޑުމެން އެންމެން ބަލައިލާފައި އެކަން އިތުރަށް ކުރެވޭނެ. އެހެންވީމާ، އަޅުގަނޑުމެން އެ ކަމާ ބެހޭ އިތުރު ވިސްނުންތަކެއް އަދި ރަނގަޅީ ވެސް އަޅުގަނޑުމެން ލިޔުމުން މި ތަނަށް ފޮނުވާފައި ދެން އަންނަ ދުވަހަކު މީޓު ކުރާ ގޮތަށް ހެދިއްޔާ. އެ ކަހަލަ ގޮތެއް ހެދިއްޖެ ކަމަށް ވަންޏާ މި އަންނަ ވީކާ ހިސާބަށް ނަމަވެސް ދެއްވައިފިއްޔާ އަޅުގަނޑަށް ހީވަނީ އަޅުގަނޑުމެންގެ ސްޕެސިފިކް އެއްޗެއްސާ ބެހޭ ގޮތުން ވަރަށް ފެއަރކޮށް މިކަން ގެންދެވޭނެހެން. އެހެންވީމާ، އަޅުގަނޑުގެ ވިސްނުން ހުރި ގޮތް ދަންނަވާލީ.

ފޭދޫ ދާއިރާގެ މެންބަރު އަލުހާން ފަހުމީ ވާހަކަދެއްކެވުން:

އާދެ، މި މަޖިލީހުގެ ކޮމިޓީތައް ހިނގާނެ ޢާއްމު އުސޫލަކީ މަޖިލީހުގެ ގަވާއިދު ކަމަށް މިއޮތީ ދެއްތޯ. އެހެންވީމާ، އަޅުގަނޑަށް ވެސް ފެންނަ ގޮތަކީ ހަމަ ވަކިން ޚާއްޞަކޮށް މި ކޮމިޓީގެ މަސްއޫލިއްޔަތު އާއި ޒިންމާ އާ ގުޅޭ ގޮތުން އަޅުގަނޑުމެން ރެގިއުލޭޓު ކުރަންޖެހޭ ކަންތައްތައް ކޮމިޓީގެ މަސްއޫލިއްޔަތަށް ބަލާއިރު ސަރުކާރުގެ ވަޒީރުންނާ ދެންހަމަ ރައީސުލްޖުމްހޫރިއްޔާ އަށް ވެސް ދަންނަވާލަންޖެހިދާނެ ކަމެއްގަ. އެހެންވީމާ، އެހެން ހުންނަ ހާލަތެއްގައި އެ އުސޫލުތަކެއް ކަނޑައެޅުން ވަރަށް މުހިއްމު ކަންނޭނގެ، އެ ބޭފުޅުންގެ ވެސް މަސްއޫލިއްޔަތުތައް ހުންނަ ގޮތުން. އެހެންވީމާ، އެ އުސޫލުތައް މާރި ވިދާޅުވި ގޮތަށް ސެކެރެޓޭރިއެޓުން މީތި ޑްރާފްޓު ކޮށްލައްވާފައި ދެއްވީމަ އަޅުގަނޑުމެން ކުޑަކޮށް ރިވައިސް ކޮށްލައްވާފައި އިތުރު ގޮތެއް އޮވެއްޖެއްޔާ ހަމަޖެހިދާނެ ދެން. އަޅުގަނޑަށް ދެން މި ކޮމިޓީގެ މަސްއޫލިއްޔަތު އާއި ޒިންމާ އާ ބެހޭ ގޮތުން ފެންނަނީ ޙަޤީޤަތުގައި އޮޕޮޒިޝަނުން ކުރަންޖެހޭ ކަމެއް މި ކަމަކީ. އެހެންވީމާ، މި ތަނުގައި ހަމަ އޮޕޮޒިޝަންގެ މެޖޯރރިޓީ އެއް އޮވެގެން އެ ބޭފުޅުންނަށް ފެނިވަޑައިގަންނަވާ ރަނގަޅު އަޅުގަނޑުމެންނަށް ވެސް ގަބޫލުކުރެވޭ އުސޫލުތަކެއްގެ ތެރެއިން ސަރުކާރު ޒިންމާދާރު ކުރުވީމަ ހުންނާނީ ރަނގަޅަށް. ދެން އަޅުގަނޑުމެން އެއްވެސް ހާލެއްގައި މި ޒިންމާދާރު ކުރުވަން ހުރަހަކަށް ވާކަށް ނެތިން. ކޯޕަރޭޓް ކުރުމާއި އަދި ސަރުކާރުން ވަޒީރަކު ގެންނަޖެހުނަސް ގެނައުމާ ކަންތައްތައް ކޮށްދިނުމުގައި އަޅުގަނޑުމެން ހަމަ ވަރަށް އެއްބާރުލުން ދޭނަން. މި ފްލެކްސިބިލިޓީ އޮންނާނެ އަޅުގަނޑުމެންގެ. 

ރިޔާސަތުން ވާހަކަދެއްކެވުން:

އާދެ، އަޅުގަނޑު ފުރުޞަތު އަރުވާނަން. ދެ ބޭފުޅަކު އެބައޮތް އެދިވަޑައިގެންފައި. މާރިޔާ ވިދާޅުވި އެއްޗަކާ އަދި އަލްހާނު ވިދާޅުވި އެއްޗަކާ ގުޅިގެން އަޅުގަނޑަށް ވެސް ގަބޫލުކުރެވޭ ޢާއްމު އުސޫލު ކޮމިޓީތަކަށް ހިނގާ، ހުރިހާ ކޮމިޓީއެއްގެ ވެސް އުސޫލު މި އޮތީ ގަވާއިދުގައި ބަޔާން ކުރެވިފައި. ދެން އައު ކޮމިޓީ އެއްހެން އަޅުގަނޑަށް ހީވަނީ ދެއްތޯ. ދެން މީގެ މެންޑޭޓު އެބައޮތް ފުދޭވަރަކަށް ސާފުކޮށް ބަޔާން ކޮށްފައި. އެހެންނަމަވެސް، އަޅުގަނޑުމެންނަށް މަސައްކަތް ކުރާ ކުރުމުގައި އަޅުގަނޑުމެންނަކަށް ވެސް ހަމަ ދެންމެ އެ ވިދާޅުވި ގޮތަށް ހަމަ ސަރުކާރުގެ މިނިސްޓްރީއަކުން ކޮންމެ ކަމެއް ވެސް ގެންނާނީ މިނިސްޓަރުތޯ ނޫންތޯ. ކޮން ލެވެލެއްގެ މީހުންތޯ. އެއީ އަޅުގަނޑުމެން ޒިންދާރު ކުރުވުމަކީ ދަތި ކުރުމެއް ޖެއްސުން ކުރުމެއް ނޫން އަޅުގަނޑު ގަބޫލު ކުރާ ގޮތުން. އެކަން އަޅުގަނޑުމެން ހިތުގައި ބަހައްޓައިގެން އަޅުގަނޑުމެން އަދި ފްލޯރގައި ކޮންމެ ވާހަކަ އެއް ދައްކައިގެން ކޮންމެ ގޮތަކަށް އުޅުނަސް. އެހެނެއް ނޫން މި ދެންނެވީ. މިއީ ގަބޫލުކުރަންޖެހޭ ޙަޤީޤަތްތަކެއް. އެހެންވީމާ، އަޅުގަނޑު އެކަން ކުރާނެ ގޮތަކާ އެ ބޭފުޅުންނަށް ކޮން ލެވެލްއަކުން ކިހިނެއްތޯ. އެ ކޮން ފެންވަރެއްގެ މައްސަލަތަކަކަށްތޯ މީހުން ގެންނާނީ. މިކަހަލަ ޕްރޮސީޖަރތަކެއް ކަންނޭނގެ މާރިޔާ އެ އިޝާރާތް ކުރައްވަނީ. އެހެންވީމާ، މާރިޔާ އެބަހުރި ބައެއް ޚިޔާލުފުޅުތައް ދެއްވާފައި. އަލްހާނު ވެސް ދެއްވައިފި. ޢާރިފަށް އަޅުގަނޑު ފުރުޞަތު އަރުވާނަން.

ވައިކަރަދޫ ދާއިރާގެ މެންބަރު ޢަލީ ޢާރިފު ވާހަކަދެއްކެވުން:

އަޅުގަނޑު ވެސް ހަމަ ގަބޫލުކުރަނީ ޖެނެރަލީ މި ތާނގައި ހުރިހާ ކޮމިޓީއެއް ވެސް ހިނގާނެ ޢާއްމު އުސޫލުތަކެއް ހުންނާނޭ. އެ ހުރިހާ އެއްޗެއްގެ އިތުރުން ދެންމެ މިސާލަކަށް އަޅުގަނޑުމެން ކަނޑައެޅި ކަހަލަ ކޯރަމް ކަހަލަ މާރިޔާ ވެސް އަލްހާނު ވެސް އެ ވިދާޅުވި ގޮތަށް ވަޒީރުންނަށް ނޯޓިސް ދޭނެ، އެ ކަހަލަ ބައިބައި ކަންނޭނގެ އަޅުގަނޑުމެން ވަކިވަކިން ކުރަން ޖެހޭނީ. އެހެންނޫނިއްޔާ ހަމަ ހުރިހާ ކޮމިޓީއެއް ވެސް ހިނގަންޖެހޭނީ ހަމަ އެއްގޮތަކަށްހެން އަޅުގަނޑަށް ހީވަނީ ޢާއްމު އުސޫލުތައް. އަޅުގަނޑަށް ދެން ބޭނުންވާ ބައެއް ކަންތައްތައް އަޅުގަނޑުމެން އެޑޮޕްޓު ކޮށްގެން އެކި ދިމަދިމާލުން ގެނަސްގެން ހެދީމަ ރަނގަޅުވާނެ ކަމަށް ފެންނަނީ. 

މަނަދޫ ދާއިރާގެ މެންބަރު މުޙައްމަދު ޠާރިޤު ވާހަކަދެއްކެވުން:

އާދެ، އަޅުގަނޑު ގަބޫލު ކުރާ ގޮތުގައި ގަވާއިދުގައި އެބަ ބުނޭ 30 ދުވަހުގެ ތެރޭގައި އެ ގަވާއިދެއް އެކުލަވާލާ ޝާއިޢު ކުރަން ޖެހޭނެ ކަމަށް. އެހެންވީމާ، އަޅުގަނޑަށް މީގައި ފެންނަނީ އަޅުގަނޑުމެން މީގެތެރެއިން ހަމަ ކުޑަ ކޮމިޓީއެއް ނަގައިގެން އެ ކުޑަ ކޮމިޓީން މަސައްކަތް ކޮށްފައި ކޮމިޓީ އަށް ގެނަސް މި ކޮމިޓީން ބަލައިލާފައި ހަމަ މަޖިލީހަށް ފޮނުވާލާ ގޮތަށް. ހަމަ ދެތިން ބޭފުޅުންގެ ކޮމިޓީއެއް ނަގައިގެން އެ މަސައްކަތް. އަޅުގަނޑު ގަބޫލު ކުރާ ގޮތުގައި ހުރިހާ ކޮމިޓީއެއްގެ ވެސް ޢާއްމު އުސޫލުތައް އެއްގޮތް ވާނެ. އެހެންނަމަވެސް ކޮންމެ ކޮމިޓީއެއްގައި ވެސް ޚާއްޞަ ކަންތައްތަކެއް ހުންނާނެ. އެ ކޮމިޓީއަކާއި ގުޅޭ. ޚާއްޞަކޮށް މި ކޮމިޓީ އަކީ ސަރުކާރުގެ އޮފީސްތަކާ އެއްޗެހި ޖަވާބުދާރީ ކުރުވައި ޒިންމާދާރު ކުރުވަންޖެހޭ ކޮމިޓީ އެއް. އެހެންވީމާ، މި ކޮމިޓީގައި ޚާއްޞަ ކަންތައްތަކެއް ހުންނާނެ ކަމަށް އަޅުގަނޑަށް ގަބޫލުކުރެވެނީ. އެހެންވީމާ، އަޅުގަނޑަށް ފެންނަނީ ދެތިން ހަތަރު ބޭފުޅުންގެ ކުޑަ ކޮމިޓީއަކުން އެ މަސައްކަތް ކޮށްލައްވާފައި މި ކޮމިޓީއަށް ގެނެސް ފާސްކޮށްލާފައި ހަމަ މަޖިލީހުގެ އިިދާރާ އަށް ހުށަހަޅާ ގޮތަށް ނިންމާލަން. ޝުކުރިއްޔާ. 

ފޮނަދޫ ދާއިރާގެ މެންބަރު ޢަބްދުއްރަޙީމް ޢަބްދުﷲ ވާހަކަދެއްކެވުން:

އާދެ، އަޅުގަނޑު ފުރުޞަތަކަށް އެދިގެން ދައްކަންއުޅުނު ވާހަކަ ޠާރިޤު އެ ދެއްކެވީ. އަޅުގަނޑު ވެސް ގަބޫލުކުރަނީ ގިނަ ކޮމިޓީތަކާ ޚިލާފު ކޮމިޓީ އެއް ކަމަށް މި ކޮމިޓީ އަކީ. އަލަށް މި އެކުލަވާލެވުނު ސަރުކާރުގެ ޖަވާބުދާރީ ކުރުވަން ޒިންމާދާރު ކުރުވައި ކޮމިޓީއެކޭ. މި ކޮމިޓީން ކުރަންޖެހޭ ކަންތައްތަކާ ބަލަންޖެހޭ ކަންތައްތައް ވެސް ވަރަށް ތަފާތު ވާނެ. އެހެންވީމާ، އަޅުގަނޑަށް ވެސް ފެނޭ އަޅުގަނޑުމެންގެ ޠާރިޤު ހުށަހެޅުއްވި ގޮތަށް މި ތަނުގައި ކުޑަ ކޮމިޓީއެއް ނަގައިގެން ކޮމިޓީގައި ޢާއްމުގޮތެއްގައި އަޅުގަނޑުމެންނަށް ދިމާވާ ކަންތައްތައް ކުރާނެ ގޮތެއް އެކުލަވާލުމަށްފަހު ދެން އަޅުގަނޑުމެން މި ކޮމިޓީ އަށް ގެނަސްގެން ނިންމަން. އެހެން ދަންނަވާލަން މިޖެހެނީ ދެންމެގަ މިތާ ވާހަކަ ދެކެވިއްޖެ ކޮންމެ ކަމަކަށް އަޅުގަނޑުމެން ގެންނާނީ ސާފުކުރަންޏާ މިނިސްޓަރުތޯ ނޫނީ ކޮން ބޭފުޅެއްތޯ. މިކަހަލަ ކަންތައްތަކެއް އެބަހުރި މި ކޮމިޓީގެ މަސްއޫލިއްޔަތުގެ ގޮތުން މީގައި ބަޔާންކޮށްފައި ހުރި ގޮތުން ވެއްޖެއްޔާ އަޅުގަނޑުމެންނަށް ބައެއް ހާލަތްތަކުގައި ހަމަ މިނިސްޓަރު ގެންނަންޖެހޭ ކަހަލަ ހާލަތެއް ވެސް އައިސްދާނޭ. އެހެންވީމާ، އެ ކަހަލަ ކަންތައްތަކަށް މިނިސްޓަރ ގެންނާނީ ކޮންކަހަލަ ކަންކަމެއް ސާފުކޮށްލަން ވެއްޖެއްޔާތޯ. ދެން އެހެންވީމާ އަޅުގަނޑު ޠާރިޤުގެ ވާހަކައަށް ތާއީދުކުރާ ވާހަކަ ދަންނަވާލަންވެގެން އަސްލު ފުރުޞަތަކަށް އެދުނީ. ޝުކުރިއްޔާ. 

ފޭދޫ ދާއިރާގެ މެންބަރު އަލްހާނު ފަހުމީ ވާހަކަދެއްކެވުން:

އަޅުގަނޑު އެ ވާހަކައަކަށް އެއްގޮތަކަށް ވެސް ތާއީދެއް ނުކުރަން އިނގޭތޯ. އެއީ މި ކޮމިޓީގެ މަސްއޫލިއްޔަތު ގަވާއިދުގައި ވަރަށް ރީއްޗަށް ބުނެފައި އެބައޮތް. ދެން ކޮންމެހެން އަޅުގަނޑުމެން މި މަސްއޫލިއްޔަތާ ގުޅޭ ގޮތުން ކޮމިޓީ ހިންގާނެ އުސޫލެއް ކޮންމެހެން އޭގެތެރެއަށް ސިޔާސީ ވިސްނުންތަކެއް ވައްދާކަށް ނުޖެހޭ. ހަމަ ޕްރޮފެޝަނަލް ޑްރާފްޓަކުން މިކަން ވާނެ، އެހެންނޫންތޯ. މިސާލަކަށް މި ކޮމިޓީ އަށް ހުށަހެޅޭ، ސަރުކާރު ޒިންމާދާރު ކުރުވުމުގައި ހުށަހެޅޭ މައްސަލަ އެއް އެ މައްސަލައަކާ ގުޅޭ ގޮތުން ސަރުކާރުގެ ވުޒާރާއަކުން ގެންނަންޖެހޭ ފަރާތަކުން މި ތަނަށް ގެންނަދެން އެ ނޯޓިސްއަކާ އަދި އެ ނޯޓިސް ފޮނުވާއިރު މި މައްސަލަ އަކީ ކޮބައިކަން ބަޔާންކުރަން ޖެހޭނެކަން އޮތުމާ، މިކަހަލަ ކުދިކުދި ކަންތައްތަކެއް. މި ވަރަށް ޕްރޮފެޝަނަލް ކަމެއް. އެހެންވީމާ، މީގައި ކޮންމެހެން އަނެއްކާ އިތުރު ކޮމިޓީ އެއް ނަގައިގެން އެ ކޮމިޓީން މާ މޮޅު މަސައްކަތެއް ކުރުމުގެ ބަދަލުގައި ހަމަ މި ތަނުގައި ތިއްބަވާނެ ލީގަލް ބޭފުޅުން. އެ ބޭފުޅުން މިސާލަކަށް ޑްރާފްޓެއް ހައްދަވާލައްވައިގެން މަސައްކަތް ހަލުވިވާނެ ކަންނޭނގެ އެހެން. 

ރިޔާސަތުން ވާހަކަދެއްކެވުން:

އާދެ، މީގައި ދެން ޚިޔާލުފުޅުތައް އެބަހުރި މުހިއްމު. ދެން އެއްގޮތް ކަންތައްތަކެއް ވެސް އެބަހުރި. އަޅުގަނޑުމެންނަށް އެއްބަސްވެވޭ ކަމެއްގައި ގަވާއިދު ލާޒިމު ކުރާ ކަމެއް ވެސް އެބައޮތް. ކޮމިޓީގެ ޢާއްމު އުސޫލުތަކެއް 30 ދުވަހުގެ ތެރޭގައި އެކުލަވާލުން. އެދެން ގަވާއިދު ބުނާ ކަމެއް. އަޅުގަނޑުމެންނަށް ޖެހޭނީ އިތުރު، އަޅުގަނޑު އިތުރު ގޮތެއް ހަމައެއް ނުޖައްސާނަން. ނުވަތަ ޖައްސަންޏާ ޖައްސަންޏާ މި ހުރީ މިހިރަ މިހިރަ ގޮތްތަކޭ. އެއީ ދެން ގަވާއިދު ލާޒިމު ކުރާ ކަމެއް. އަޅުގަނޑަށް ހީވަނީ މާރިޔާގެ މެއިން ހުށަހެޅުން ހުރިހާ ބޭފުޅުން ވެސް ގަބޫލުކުރެވޭހެން. އަޅުގަނޑުމެން މިއަދު ނިންމާލާފައި ދެން އަންނަ ހަފުތާއަކަށް އަޅުގަނޑުމެން ހުރި ޚިޔާލުތަކެއް ލިޔެގެން ނަމަވެސް ނުލިޔެ ނަމަވެސް ގެނައުން. އަޅުގަނޑުގެ ހުރި ޚިޔާލުތަކެއް ވެސް. ގެނައުމަށްފަހު އެ ހިސާބުން ކުޑަ ކޮމިޓީއަކާ އެކު ނޫނީ ކުޑަ ކޮމިޓީއެއް ނުލާ ނަމަވެސް އިދާރީ ބޭފުޅުންނާ ހަވާލުކޮށްފައި އަޅުގަނޑުމެން ޑްރާފްޓެއް ގެނެސްގެން ނިންމަން މަސައްކަތް ކުރުން. އެހެންވީމާ، މި އަންޑަސްޓޭންޑިން ގައި އަޅުގަނޑުމެން މި އިޝޫ ކްލޯޒް ކޮށްލެވިއްޖިއްޔާ މި ދެންނެވީ މާރިޔާ ވިދާޅުވީ އަޅުގަނޑުމެންގެ މި ކަމަށް ހުރި ޚިޔާލުތަކެއް. އަޅުގަނޑުމެން ގެނައުމާ ދޭތެރޭ، ކޮންމެވެސް ބޭފުޅެއް ވިދާޅުވި ލިޔުމުން ގެންނާށޭ. އަޅުގަނޑުމެން މައްސަލަ އެއް ނެތް ލިޔުމުން ގެނަޔަސް ނޫނިއްޔާ މި ތަނުގައި އަޅުގަނޑުމެން ބައްދަލުވެފައި ކީ ނަމަވެސް. އެހެންވީމާ، އަޅުގަނޑުމެން މި ހަފުތާގައި ދެން އިތުރަށް ބައްދަލު ނުވާނީ. މި އަންނަ ހަފުތާގައި ބައްދަލުވާއިރު އެ ގޮތަށް ގެންދިއުމާ މެދު ކޮބައިތޯއޭ ތި ބޭފުޅުންގެ ޚިޔާލަކީ. އޭރުން އެހެން ގެނެއްސާ ދެން އަޅުގަނޑުމެން މި ތަނަށް އެއް ބޭފުޅެއް ދެ ބޭފުޅަކާއި އަދި ސެކްރެޓޭރިއެޓުގެ ބޭފުޅެއްގެ އެހީ އާއި އެކީގައި އަޅުގަނޑުމެން އެހެން ހަދާލައިފިއްޔާ ފެށޭ ހަފުތާގައި ދެއްތޯ ކުރިއަށް ގެންދެވިދާނެ. ކިހިނެއްތޯ އެ ގޮތް. އެހެންވީމާ، އަޅުގަނޑުމެން އެހެން ހަދާނީ. މި އަންނަ ހަފުތާގައި އެ ބައްދަލުވުމުގައި އެއް ގޮތެއް ވެއްޖެއްޔާ ބޭރު ޤައުމުތަކުގެ ހަމަނުޖެހުންތައް މާ މައްޗަށް ނުދަންޏަކާ އަޅުގަނޑެއް ނުހުންނާނެ އިނގޭތޯ. މި ދެންނެވީ މަޖިލިސް ދަތުރެއް އެބައޮތް އަޅުގަނޑު. އެ ވާހަކަ މި ދެންނެވީ. ހަމަނުޖެހުން މާ މައްޗަށް ހިނގައްޖެއްޔާ އެ ދަތުރު ކެންސަލް ވެދާނެ. އެހެންވެއްޖެއްޔާ ދެން ނައިބު އާދެ، އަޅުގަނޑު މުޤައްރިރު ކުރިއަށް ގެންދަވާނީ. ދެން ތިބޭފުޅުންގެ އެހީއާ އެކީ ގައި. މިދެންނެވީ ސެކެރެޓޭރިއެޓުގެ ބޭފުޅުން ވެސް ތިއްބަވާނެ. އަޅުގަނޑުމެން އެއަށް ފަހުގައި ދެން އެހެން ކަންކަން ދާނީ. މިއަދު އިތުރު އިޝޫއެއް އެބައޮތްތޯ. (ވަގުތުކޮޅަކަށްފަހު) ދެން މީތީގައި ގަވާއިދާ ބެހޭ ގޮތުން ތި ބޭފުޅުން ވިސްނަވާއިރު... އިދާރީ ބޭފުޅުން، އިދާރީ ބޭފުޅުންނަށް މާރިޔާ ނަމަވެސް މި ދެންނެވިހެން، އަދި ތީގެ ތެރެއިން އެެހެން ބޭފުޅުން ނަމަވެސް އަމިއްލަފުޅަށް ބައްލަވާލެވިދާނެ. މީގައި އެއްކަލަ ވަރަށް ގިނަ އޮފީސްތަކެއް އެބަހުރޭ ކޮމިޓީތަކާ ހަވާލުވެފައި ވެސް ދެއްތޯ. އެހެންވީމާ، އެ ބޭފުޅުންނާއި އަޅުގަނޑުމެންނާ އެއްކަލަ މި މަސްއޫލިއްޔަތު ފުށުއަރައިގެންނެއް ނުވާނެ. އެހެންވީމާ، އެ ބޭފުޅުންގެ މެންޑޭޓުގައި ކުރާ ކަންތައްތަކަކީ ކޮބައިތޯ ވެސް. އެހެނެއް ނޫން. ދެން މައްސަލަ އަކީ އެއް ކަމެއް ދެ ބަޔަކު ކުރާނެ ކަމެއް ނެތޭ އަޅުގަނޑު ދަންނަވާ ވާހަކައަކީ. އެހެންވީމާ، ކޮންމެވެސް ވަރަކަށް އެކަން ބަލައިލުމަށް. އާދެ!

މައްޗަންގޮޅި އުތުރު ދާއިރާގެ މެންބަރު މާރިޔާ އަޙްމަދު ދީދީ ވާހަކަދެއްކެވުން:

އަޅުގަނޑަށް ހީވަނީ އަޅުގަނޑުމެން އެ ގޮތަށް، އެ ކަހަލަ މިނިސްޓްރީގެ ކަމެއް ނުވަތަ ފުށުއަރާ ކަހަލަ މިނިސްޓްރީ އެއްގެ ކަމެއް އަޅުގަނޑުމެން ކުރާ ކަމަށް ވަންޏާ އަޅުގަނޑުމެން ގަވާއިދުގެ ތެރެއަށް ލާނީ އެ ބޭފުޅުންނަށް އަޅުގަނޑުމެން އަންގާލާނަމޭ އަޅުގަނޑުމެން މި ކަހަލަ މައްސަލަ އެއް ބަލާ ކަމަށް. އޭރަށް ދެ ބައި މީހުން އެއް މަސައްކަތް އަދި އެބޭފުޅުންގެ އަރިހުގައި ވެސް އަޅުގަނޑު ދަންނަވާލަން ބޭނުންވޭ އެ ބޭފުޅުން މިކަހަލަ އެއްވެސް އޮފީހަކާ ބެހޭ ގޮތުން ކަމެއް ކުރިއަށް ގެންދަވާ ކަމަށް ވަންޏާ އެ ޖަވާބުދާރީ ކުރުވާ ކަހަލަ ކަމެއް ކުރައްވާ ކަމަށް ވަންޏާ އަޅުގަނޑުމެންނަށް އަންގާލައްވާފައި ބޭއްވުން. 

ރިޔާސަތުން ވާހަކަދެއްކެވުން:

އަޅުގަނޑަށް ހީވަނީ އެ އިޝޫ އެޑްރެސް ކުރެވުނީހެން. ދެން އިތުރު ކަމެއް އޮތްތޯ ނެތްތޯ ބަލައިލުމުގެ ވަގުތުކޮޅު މިހާރު މި އޮތީ މިއަދުގެ އެޖެންޑާގައި. އެއްވެސް ބޭފުޅެއްގެ އިތުރު ކަމެއް ނެތް. މިއަދު އަޅުގަނޑު ކަނޑައެޅި އެޖެންޑާ، އަޅުގަނޑުމެން ކަނޑައެޅި އެޖެންޑާ ކުރީދުވަހު ނިންމާލަމުން މިހާރު އަޅުގަނޑުމެންނަށް އެޑްރެސް ކުރެވުނީ. މި އަންނަ ހަފުތާގައި ބައްދަލުވާނެ. 

މަޑުއްވަރި ދާއިރާގެ މެންބަރު ވިސާމް ޢަލީ ވާހަކަދެއްކެވުން:

މިއަންނަ ހަފުތާގައި ބައްދަލުވާއިރު އަޅުގަނޑު ހިތަށް އެރީ މީގެ ޑްރާފްޓެއް އޭތި ބަލައިލާފައި އެޑޮޕްޓު ކުރުންތޯއޭ އޮންނާނީ. ނޫނިއްޔާމު އަޅުގަނޑުމެން މަސައްކަތަށް ފަށައިގަންނަނީތޯއޭ. 

ރިޔާސަތުން ވާހަކަދެއްކެވުން:

މި އަންނަ ހަފުތާގައި އޮންނާނީ ޑްރާފްޓެއް ނޫން. މި އަންނަ ހަފުތާ ފުރަތަމަ ބައްދަލުވާއިރު އޮންނާނީ ތި ބޭފުޅުން ދެއްވާ ޚިޔާލުފުޅުތަކެއް ލިޔުމުން ވިޔަސް، ނޫނިއްޔާ މި ތަނަށް ވަޑައިގެން ދެއްވައި ޚިޔާލުފުޅުތަކެއް ވިޔަސް. އެ ޚިޔާލުފުޅުތަކެއް. ދެން އެ ޚިޔާލުފުޅުތައް މަޖިލިސްގެ އިދާރީ ބޭފުޅުން މި ގަވާއިދަށް ބިނާ ކުރައްވައިގެން ލިޔުއްވާނީ. ލިޔުއްވާފައި އެ ޖެހިގެން އަންނަ ބައްދަލުވުމެއްގައި ތިޔަ ބޭފުޅުން އެޑޮޕްޓު ކުރެއްވީމަ، އަޅުގަނޑުމެންގެ އުސޫލުތައް ކަނޑައެޅުނީ ކަމަށް އަޅުގަނޑުމެން ބަލާނީ. 

